
Adwentny rjad serbskeje pišćeloweje hudźby
„Pišćele k non“ rěka hesło adwentneho rjadu hudźby Bu dy  skeje tachantskeje wosady 
na štyrjoch adwentnych njedźelach. Non je modlitwa brewěra, kotraž modli so popołdnju 
w třoch. Započatk je tuž stajnje w 15.00 hodź. K tomu přizamknjetej so swačina a bjesada 
na farje. W srjedźišću rjadu steji lětsa serbska pišćelowa hudźba. Hósć tutu prěnju adwentnu 
njedźelu, 30. nowembra, w tachantskej cyrkwi je Johannes Kral z Dobranec. Druhu adwent-
nu njedźelu, 7. decembra, hraje z Baćonja pochadźacy organist Tomaš Žur w cyrkwi Našeje 
lubeje Knjenje. Swačina a bjesada budźetej tón dźeń w rumnosći swjateho Bena w domje 
Carity pódla cyrkwje. Stefan Kießling z Lipska budźe třeću adwentnu njedźelu, 14. decem-
bra, z hosćom w tachantskej cyrkwi. Tohorunja tam wobrubi tachantski kantor Kamil Maksy-
milian Kulawik štwórtu adwentnu njedźelu, 21. decembra, poslednje zarjadowanje rjadu.

Anton Ignác Kopš w srjedźišću
Čěski chór Cum decore wuhotuje zhromadnje z ewangelskim cyrkwinskim chórom Bu-
dyskeje wosady swjateho Pětra zakónčacy koncert składnostnje cyłolětneho projek ta 
wo Libereckim dekanje Antonu Ignácu Kopšu (1694–1775), kotryž běše před 250 lětami 
zemrěł. Čěski duchowny běše zdobom čestny kanonik Budyskeho kapitla swjateho Pětra. 
Koncert je tutu njedźelu, 30. nowembra, we 18.00 hodź. w Budyskej tachantskej cyrkwi.

Adwentnička serbskeje dekanatneje młodźiny
Adwentnička serbskich młodostnych je druhu adwentnu njedźelu, 7. decembra, w Pan-
čicach-Kukowje. Započatk je w 14.00 hodź. z nyšporom w cyrkwi, ko tryž wuhotuje chór 
1. serbskeje kulturneje brigady. Po nyšporje přizamknu so zhromadna swačina, hry, 
paslenje a rozmołwa na tamnišej wikariji. 

Přiležnosć k swjatej spowědźi w Róžeńće
sobotu, 13. decembra  farar M. Anders, kanonik Š. Delan
17.00 – 18.00 hodź.  farar B. Jakubaš, farar M. Kocner
póndźelu, 15. decembra  farar M. Anders, kanonik Š. Delan
17.00 – 18.00 hodź.  farar G. Nawka, farar dr. M. Kleiner
wutoru, 16. decembra farar M. Anders, farar M. Nawka
18.30 – 19.30 hodź.  farar G. Wornar, pater dr. J. Müller
sobotu, 20. decembra farar M. Nawka, kanonik Š. Delan
7.30 – 7.55 hodź.  farar B. Jakubaš
a po Božej mši
17.00 – 18.00 hodź.  farar M. Anders, kanonik Š. Delan,  
    kapłan P. Mróz, farar B. Jakubaš

Kóždu sobotu je do Božeje mšě za lud a kraj, kotraž so we 8.00 hodź. zahaji, přiležnosć 
k swjatej spowědźi.
Po sobotomaj, 27. decembra kaž tež 3. januara njebudźe w Ró žeńće w 17.00 hodź. 
přiležnosć k swjatej spowědźi.

Kemše w Róžeńće
Na swjedźenju Marije bjezhrěšneho podjeća, póndźelu, 8. decembra, w 9.00 hodź. budźe 
Boža mša w Róžeńčanskej putniskej cyrkwi. Wšitcy wěriwi su wutrobnje přeprošeni.

Hudźbny wječor w Jaseńcy
W Budarjec bróžni w Jaseńcy přewjedźe so tež lětsa zaso na předwječoru druheho ad-
wenta, sobotu, 6. decembra, hudźbny a benefi cny wječor za dobry skutk. Započatk je 
po Chróšćanskich wječornych kemšach w 19.45 hodź. Wječor wuhotujetej Helena Brě-
zan-Hejdušcyna a Syman Hejduška kaž tež skupina Fünf an der Feier. Wunošk wječora 
nałožuja za towarstwo dźěćaceje pomocy w Keniji. Wšitcy su wutrobnje přeprošeni. Bu-
darjec bróžnja je na dróze do směra Dobrošic, čisło 14. 

Dźěłowe městno pola Katolskeho Posoła
Towarstwo Cyrila a Metoda z.t. pyta wosobu, kotraž by wot 1. januara 2026 redakci-
ski team Katolskeho Posoła zesylniła. Njejedna so wo přidatne dźěłowe městno, ale 
wosoba sej dźěłowe městno ze sobudźěłaćerku dźěli. Dźěłowy čas wučinja 20 ho-
dźin wob tydźeń. Mzda płaći so po tarifowym zrěčenju za zjawnostnu słužbu (TVöD). 
Zajimcy měli so hač do póndźele, 1. decembra, pola Towar stwa Cyrila a Metoda z.t., 
Póstowe naměsto 2, 02625 Budyšin, abo na mailowu adresu TCM@Posol.de pisomnje 
wo městno požadać. Nadrobne wupisanje je pod www.posol.de wozjewjene.

Modlenje w Róžeńće
Na modlenje před Najswjećišim su wěriwi sobotu, 6. decembra, we 18.00 hodź. 
do Róžeńčanskeje hnadowneje cyrkwje přeprošeni. Paćerje budu w serbskej 
a němskej rěči spěwane.

Kreatiwna dźěłarnička za šulerjow 6. do 8. lět nika 
Dekanatne dušepastyrstwo za dźěći pře prošuje šulerjow 6. do 8. lět nika na krea-
tiwnu dźěłarničku do Don Bo skoweho domu we Worklecach, ko traž budźe sobotu 
13. decem bra. Wobdźělić móža so zajimcy pak wot 9.00 do 11.30 hodź. abo wot 12.30 
do 15.00 hodź. Přizjewjenja přiji mu ja online hač do póndźele, 8. decembra. Za to nań-
du link pod www.posol.de. Swójski přinošk wučinja dźesać eurow.

Sceniske čitanje w Smochćicach
Na wosebite zarjadowanje za wjetše dźěći a dorosćenych ze sceniskim čitanjom pod 
he słom „Tam njebě městna w ho     s podźe“ přeprošuje Smochčanske ku błanišćo swja-
teho Bena. Wone budźe sobotu, 6. decembra, w 19.30 hodź. w cyrkwi swjateho Bena. 
Čitajo, hrajo a spěwajo powěda klankodźiwadźelnik Volkmar Funke hodownu stawiznu. 
Hudźbny duo Karoma – to staj Karoline Wernicke a Mario Fritzsche z gitaru a obowu – 
čitanje z tradicionalnej židowskej hudźbu přewodźataj. W přestawce poskićuje kubłani-
šćo horce wino abo punš w bróžni. Zastupny lisćik płaći w předpředani 12,00 eurow 
respektiwnje potuńšene 9,00 eurow a při wječornej kasy 15,00 eurow, potuńšene 
12,00 eurow. Link na předpředań je pod www.posol.de wozjewjeny.

Literarno-hudźbny wječor
Dalšej zarjadowani we wobłuku kulturneje zymy w putniskej hospodźe Moniki Gerde-
soweje w Chrósćicach budźetej sobotu, 6. decem bra. W 16.00 hodź. poskićuje ho-
sćićelka serbske kino za dźěći. A w 19.45 hodź. zahaji so literarno-hudźbny wječor 
składno stnje 800. róčnicy załoženja Chróšćanskeje wosady a gmejny. Měrćin Wjenk 
a Matej Dźisławk jón wuhotujetaj .

Adwentne wiki w klóštrje
Na adwentne wiki su wopytowarjo sobotu, 13. decembra, wot 10.00 do 18.00 hodź. 
do klóštra Marijineje hwězdy prošeni. Mjez druhim poskića klóšterske likery, sele a wo-
lije, Ochranowske hwězdy, keramiku kaž tež plećene a pjelsćowane produkty. Hi žo wot 
9.00 hodź. předawaja na klóšterskim dworje hodowne što my z klóšterskeho lěsa. 
W 15.30 hodź. wustupi chór zakładneje šule w Pančicach-Kukowje. Zdobom klóšter 
na to skedźbnja, zo wostanje tamniši wobchod pjatk, 2. januara, inwen tury dla zawrjeny. 

TCM přeprošuje na wulět do Bayerskeho lěsa
Sekcija wěda a skutk Towarstwa Cyrila a Metoda z.t. (TCM) přewjedźe klětu wot njedźe-
le, 30. awgusta, do pjatka, 4. septembra, wulět do Haibacha w nižobayerskim wokrjesu 
Straubing-Bogen. Wottam wopyta skupina wjacore městna w Bayerskim lěsu, mjez dru-
him Kelheim, klóšter Weltenburg, Straubing, putnisku cyrkej Bogen berg, Bad Kötzing a 
horu Wulki Arber. Zajimcy měli so hač do póndźele, 12. januara, pak online přez eveeno 
(link je pod www.posol.de wozjewjeny) abo w redakciji Katolskeho Posoła, telefonowe 
čisło (0 35 91) 55 02 10 přizjewić. Zdobom měli hakle w januaru 200,00 eurow na kon-
to TCM napłaćić: Cyrill-Methodius-Verein e.V., IBAN: DE65 7509 0300 0008 2823 66, 
hesło: „Bayerska“. Dale měli zawě sćenje w padźe njenastupa jězby (Reiserück trittsver-
si che rung) wotzamknyć. Štóž ma k tomu prašenja, njech wobroći so na Jurja Špitanka 
w Zejicach, telefonowe čisło (03 57 96) 9 63 47.

Pytaja přewodnika kaž tež fachoweho hladarja
Hladarnja swjateje Moniki w Kamjencu poskićuje dźěłowej měst nje fachoweho hla-
darja kaž tež přewodnika we wšě dnym žiwjenju (Alltagsbegleiter) z wotzamnknjenym 
certifi katom. Wobě městnje móžetej so 1. januara wobsadźić. Dźěłowy čas wučinja 
stajnje 30 do 35 hodźin. Požadanja přijimuje nawodnica Andrea Špitankowa z mejlku 
na andrea.spittank@malteser.org.

Hodowna pakćikowa akcija
Towarstwo swjateje Filomeny z.t. chce tež lětsa zaso dźěći a swójby w maćerno-dźě-
ćacym domje w čě skim Dolním Podluží kaž tež w bołharskim Raz gradźe a wokolnych 
wsach z hodownymi pakćikami zwjeselić. Wobsah pakćikow njeje předpisany. Wone 
móža na přikład kakaw, słódkosće, hrajki abo pisanske materialije wobsahować. 
Trjebanu drastu a črije lětsa njehromadźa. Pakćiki kaž tež poćehnjenja a hygieni ske 
artikle zběraja wot póndźele do štwórtka, 1. do 4. decem bra, a to wšědnje wot 17.00 
do 18.00 hodź. w Smjerdźečan skim kulturnym domje. Spomóž ne by było, by-li pakćik 
nalěpk měł, za koho je mysleny, na přikład za holcu 14 do 16 lět, za hólca 0 do 4 lět 
abo za swójbu. Z pjenježnymi darami maja so prěnjorjadnje transportne kóšty narunać. 
Zdobom chcedźa z tym socialne zarjadni stwa podpěrać. Kwitowanku za pjenježne 
dary towarstwo po přeću wustaji. Dalše informacije poda Gerat Róbl w Smjerdźacej 
pod telefonowym či słom (01 72) 7 94 75 22.


